
ՀԻՄՆԱՎՈՐՈՒՄ
«ՊԵՏՈՒԹՅԱՆ ՄԻՋՈՑՆԵՐԻ ՀԱՇՎԻՆ ԹԱՐԳՄԱՆՉԻ ԾԱՌԱՅՈՒԹՅՈՒՆՆԵՐԻՑ ԴԱՏԱՊԱՐՏՅԱԼԻ ՕԳՏՎԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը.
2022 թվականի հուլիսի 1-ին ուժի մեջ է մտել Հայաստանի Հանրապետության քրեակատարողական նոր օրենսգիրքը (այսուհետ՝ Օրենսգիրք), որը նախատեսել է նոր ինստիտուտներ և մոտեցումներ՝ այդպիսով` անհրաժեշտություն առաջացնելով ընդունել ոլորտի առաձին ուղղությունները կանոնակարգող՝ Հայաստանի Հանրապետության կառավարության (այսուհետ՝ Կառավարություն) նոր որոշումներ: Ասվածն ավելի ընդգծվում՝ հաշվի առնելով այն հանգամանքը, որ նախկին օրենսգրքի հիմքով ընդունված ենթաօրենսդրական իրավական ակտերն ամբողջությամբ չեն համապատասխանում Օրենսգրքի առկա մոտեցումներին:
Ազատազրկման կամ ցմահ ազատազրկման դատապարտված անձը, հայերենին չտիրապետելու դեպքում, պատժի կրման ողջ ընթացքում, պետք է ունենա ինչպես բանավոր, այնպես էլ գրավոր հիմունքներով, Օրենսգրքով սահմանված իրավունքներն արդյունավետորեն իրացնելու հասանելի հնարավորություն՝ պետական միջոցների հաշվին՝ անվճար հիմունքներով օգտվելով թարգմանչի ծառայություններից:
[bookmark: _GoBack]Այս համատեքստում հարկ է նշել, որ Հայաստանի Հանրապետության քրեակատարողական օրենսգրքի 133-րդ հոդվածի 15-րդ կետը սահմանում է, որ պետության միջոցների հաշվին թարգմանչի ծառայություններից օգտվելու կարգը սահմանում է Հայաստանի Հանրապետության կառավարությունը:
Ուստի անհրաժեշտություն է առաջացել մշակելու սույն նախագիծը՝ հայերենին չտիրապետող, ինչպես նաև հատուկ կարիքներ (խոսակցական, տեսալսողական խնդիրներ) ունեցող ազատազրկված անձանց իրավունքների պատշաճ իրացումն ապահովելու նպատակով:

2. Առաջարկվող կարգավորման բնույթը.
Նախագծով առաջարկվում է սահմանել պետության միջոցների հաշվին թարգմանչի ծառայություններից դատապարտյալի օգտվելու կարգը, մասնավորապես՝ թարգմանիչներին ներգրավելու և թարգմանչական օգնություն ցուցաբերելու հետ կապված հարցերը: : 

3. Կապը ռազմավարական փաստաթղթերի հետ.
Նախագծի ընդունումն ուղղակիորեն կապված չէ ռազմավարական փաստաթղթերի հետ: 

4. Նախագծի ընդունման կապակցությամբ այլ իրավական ակտերի ընդունման, լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծով առաջարկվող կարգավորումների ընդունումման դեպքում այլ իրավական ակտերում փոփոխություններ կատարելու անհրաժեշտություն չի առաջանա:
Նախագծով առաջարկվող կարգավորումների ընդունման արդյունքում պետական բյուջեի եկամուտներում և ծախսերում սպասվելիք փոփոխություններ չկան, լրացուցիչ ֆինանսական միջոցների անհրաժեշտություն առկա չէ։

5. Նախագծի մշակման գործընթացում ներգրավված ինստիտուտները, անձինք.
Նախագիծը մշակվել է ՀՀ արդարադատության նախարարության կողմից:

6. Ակնկալվող արդյունքը.
Նախագծի ընդունման արդյունքում կապահովվեն գործնական կառուցակարգեր՝ ազատազրկման կամ ցմահ ազատազրկման դատապարտված՝ հայերենին չտիրապետող, ինչպես նաև խոսակցական, տեսալսողական խնդիրներ ունեցող դատապարտյալների՝ բանավոր և գրավոր հիմքունքներով հաղորդակցման հնարավորության ապահովման համար:

